
                                                                                       UKA 2015/23-01 

                                                                                                               07.10.2015 

 

Aningaasarsianit akileraarutit pillugit Inatsisartut inatsisaata allanngortinneqarneranik 

Inatsisartut Inatsisaat  nr. Xx.xx.xxx2015-umeersoq.  

Aningaasarsianit akileraarutit pillugit Inatsisartut inatsisaata allanngortinneqarnissaa pillugu 

siunnersuut Partii Naleqqamiit imannak oqaaseqarfigissuarput: 

Aallaqqaasiullugu Partii Naleqqamiit eqqaassitsissutigissuarput; 2016-imut aningaasanut 

inatsisissatut siunnersuut aningaasarparujussuarnik amingartooruteqarfiussussaq pillugu inimi maani 

oqallikkatta, aningaasat suminngaanniit nunatta karsianut isatinneqarsinnaanersut pillugit partiit 

tamarluinnatta ajornartorsiutigigipput nassuerutiginiartigu, naak Partii Naleqqamiit 

siunnersuuteqaraluatugut aningaasat amingaatigineqartut suminngaanniit aaneqarsinnaasut, kisianni 

siunnersuutivut Naalakkersuisuniit tusaalluarumaneqanngitsutut ipput.  

Suliffissaaleqisut aggustimi naatsorsorneqarsimasut 2.712-ipput. Inuit pissakinnerpaanut allaat 

tamarmik akileraarutinut akiliisarput, inuit pissakinnerpaat sipaarfiginiarneqarput, akitsuutit 

qaffanneqarnissaat Naalakkersuisuniit siunniunneqarpoq, kisianni taamaakkaluartoq maannakkut 

Naalakkersuisut siunnersuutigaat nunami allamiut avataaniit nunatsinnut suliartortut 350 tusinde kr.-

nit inorlugit aningaasarsiallit akileraarutinut nunatsinnut akiliuteqartinneqassanngitsut ??? 

Aamma aningaaseriviit taarsigassarsiniartarfiillu nunani allaneersut  nunatsinni 

aningaasaleeqataasimagunik imaluunniit qularnaveeqqusiisimagunik taarsigassarsiarititatigut 

annaasassat akileraartutigut ilanngaatigisalersinnaangaat, naak annaasaqaataasinnaasut taamaattut 

ilanngaatigineqarsinnaanerat periarfissaareeraluartoq. 

Tassa inatsisissatut siunnersuummut aalajangersakkanut ataasiakkaanut oqaaseqaatini ilaatigut 

imannak allaqqasoqarmat: (bemærkninger til lovforslagets enkelte bestemmelser) 

“Siunnersuutip kingunerinavianngilaa aningaaseriviit taarsigassarsiarititatigut qularnaveeqqutitigullu 

il.il. annaasanik immikkoortinneqarsimanngitsunik ilanngaateqarsinnaanertik annaassagaat. 

Taamaattumik  annaasat immikkoortinneqarsimanngitsut, ukiulli aningaasarsiorfiusup ingerlanerani 

paasineqartut, akileraartarnermi inatsisini maleruagassat nalinginnaasut naapertorlugit ukiumi 

aningaasarsiorfiusumi, aningaasarsianik naatsorsueriaaseq aningaaseriviup atugaa naapertorlugu 

ilanngaatigineqarsinnaapput”.   

Taamaattumik Partii Naleqqamiit siunnersuut akuersaarsinnaanngilluinarparput, tassami Partii 

Naleqqamiit nunatsinni pisuussutit sapinngisamik annertunerpaamik nunatta karsianut 

isaatitsissutigineqarnissaat aamma nunatsinni sulisinnaasut amerlanerpaat sulorineqarnissaat 

pimoorunnerusariaqaripput isumaqaratta. 

Taama oqaaseqarluta siunnersuutip itingartinneqarnissaa inassutingaarput.  

 


